
МАНМАҪҪӖ УН 
ЯТНЕ ЕНТЕШӖСЕМ 
Чӑваш Республикин патша-

лӑх премийӗн лауреачӗ, «Сӗве 
Атӑла юхса кӗрет» эпопея ро
ман авторе Куҫма Турхан /Кузь
ма Сергеевич Сергеев/ ҫуралнӑ-
ранпа 85 ҫул ҫитнине паллӑ 
туса ирттерекен уяв писателей 
тӑван районне те ҫитрӗ. Юпан 
26-27-мӗшӗсенче Аслӑ Каҫал тӑ-
рӑхӗнче литературӑпа искусство 
кунӗсем иртрӗҫ. Шупашкар хӑ-
нисенчен унта Раиса Сарпи поэт, 
Иван Христофоров юрӑҫ тэта 
эпӗ хутшӑнтӑмӑр. Район центр-
ӗнчи, Кивӗ Сӗнтӗрти, Турхан 
ҫуралса ӳснӗ Вӑрманхӗрри Чу-
рачӑкри тӗл пулусем шоу пек 
мар, тӑванпа тӑван тӗл пулӑвӗ 
пек иртрӗҫ. Сӑвӑ-юрӑ хушшин-
чех ӗҫлӗ калаҫу та хускалчӗ. 
Илемлӗ сӑмахшӑн тунсӑхласах 
ҫитнӗ район ҫыннисем. Юрӑ 
кассетисене тупса илме пулать-
ха, ҫӗнӗ кӗнеке тесен, ӑна апла 
тытса курманни темиҫе ҫул та 
ҫитет теҫҫӗ вӗсем. 

Культура ӗҫченӗсем куншӑн 
писательсене кӑна ята кӗртеҫҫӗ. 
Районти культура ҫуртне пуҫта-
рӑннӑскерсем, вӗсем темиҫе ҫул 
хушшинче капланнӑ кӳренӗвне 
пӗтӗмпех каласа парасшӑн 
пулчӗҫ. Район музейӗнче те ҫав 
калаҫуран пӑрӑнма пулмарӗ. 
Кунта культура ӗҫӗн ветеранӗ-

семпе вӗсен вырӑнне йышӑнса 
юлнисем тӗл пулчӗҫ. Шупашкар 
хӑнисем ваттисемпе ҫамрӑкки-
семшӗн те хапӑлланӑ ҫынсемех 
пулчӗҫ. 

Иртнӗ ҫул Лаврентий Талле-
ров 70 тултарнине паллӑ тума 
районӗпех хатӗрленнӗ. Кӑҫал Гу
рий Чаржов хӑйӗн 60 ҫулхи 
юбилейне килессе кӗтнӗ. Унч-
ченхи ҫулсенче кунашкал паллӑ 
кунсене кашнинчех пӗрле паллӑ 
тунӑ. Кивӗ Сӗнтӗр ял библиоте-
кинче ӗҫлекен, вӑлах ял старо
сти те, Галина Смирнова хӑйӗн 
савӑнӑҫне пытараймарӗ. Ҫав вӑ-
хӑтрах чӑваш писателӗсем хӑҫан 
юлашки хут ялта пулнине тӗрӗс 
аса илеймерӗ. Ырӑ йӑласене 
ҫӗнӗрен чӗртсе тӑратас тесе 
тӑрӑшакансене тав тума ман-
марӗ. Куҫма Турханӑн тӑван 
районӗнчи уявне район админи-
страцийӗ, ЧР Писательсен союзӗ 
тата «Кӗтне» ентешлӗх хутшӑнчӗҫ. 
Шупашкар хӑнисене админист-
раци пуҫлӑхӗн ӗҫӗсене туса 
пыраканӗ А.Е.Потемкин йы-
шӑнчӗ. Районти культура пайӗн 
пуҫлӑхӗ В.С.Васильев кашни тӗл 
пулӑвах хутшӑнчӗ. Ҫӗнӗрен 
чӗрӗлнӗ йӑлан ӗмӗрӗ вӑрӑм пул-
тӑрччӗ. 

